
“NIFRAH BID-DGHUFIJIET TIEGHI”

F1-Ghar ta’ Betlehem twieldet tarbija li ahna nemmnu li kienet Alla. Nifhem lil min jghidli li
jsib diffikulta biex inizzel din 1-ahbar. Ma nistaghgibx jekk il-bniedem jinfixel quddiem din
il-grajja tat-Twelid ta’ Gesi Bambin meta ngis li dan Alla ghazel li jitwieled fid-dghufija
umana u f’kundizzjonijiet dagshekk prekarji: f’maxtura, espost ghall-elementi, f’post I-
annimali. Forsi I-fatt li dan ir-rakkont ilna nisimghuh sa minn meta konna ghadna f’guf
ommna, huwa rakkont li jogghod ghal widnejna u hekk jitlef il-qawwa tieghu. Ghalhekk
nixtieq li llejla nikkontemplaw kif Alla fil-providenza kbira tieghu, f’dan il-lejl ghazel id-
dghufija umana — Huwa ghamel tieghu d-dghufija tieghek u tieghi.

Din il-verita hija tqila fiha nfisha ghaliex normalment ahna nassoc¢jaw il-manifestazzjoni ta’
Alla ma’ hwejjeg straordinarji, grandjuzi u solenni wisq aktar minn dehra ta’ tarbija mfisqija
u mqgieghda f’maxtura. Imma din il-verita difficli titwemmen ghax ahna ged nghixu f’kultura
li tipprova tahbi u tiskarta dak li huwa dghajjef, vulnerabbli, ckejken. Xi kultant il-kultura ta’
zminijietna sahansitra ma tammettix din id-dghufija li hija karatteristika ezistenzjali taghna I-
bnedmin. Minflok, is-socjeta ¢capcap u timbotta ’1 quddiem lil dak li huwa b’sahhtu,
rebbieh, kollu successi; imbaghad twarrab u tinjora lil min huwa dghajjef, tellief, fallut u
imperfett.

Dan il-gwaj huwa akbar meta din il-mentalita mhux biss hija mifruxa fil-hajja so¢jali u ¢ivili,
imma wkoll fil-hajja Kristjana u ekklezjali. Ghaliex kif hemm id-dghufija umana, hemm
ukoll id-dghufija spiritwali — dan nafu mill-istess esperjenza personali tieghi u tieghek.
Tezisti d-dghufija ta’ min irid jimxi wara Kristu, imma mbaghad isib ruhu ged jinqata’ lura
minhabba xi zball. Ghalhekk peress li 1-kultura religjuza taghna hija mdakkra mill-mentalita
li ¢capcap lil min huwa spiritwalment b’sahhtu u perfett, miskin hu min huwa spiritwalment
vulnerabbli, dghajjef jew i¢cappas bid-dnub! Ghaliex hemm min fil-komunita ekklezjali 1i
persuni bhal dawn jixtieghom maqtugha mill-bqija tal-komunita — min ghandu widnejn, ha
jisma’!

Imma t-twelid ta’ Alla li sar bniedem f’Betlehem jaghtina lezzjoni. L-ewwel nett inhoss li
ged jghidilna li 1-bniedem ma ghandux ghalfejn jibza’ mid-dghufija tieghu. Meta Gesl sar
bniedem bhalna, huwa ried jurina kemm il-bniedem, hu kif inhu, huwa ghall-qalb ta’ Alla.
Alla 1-Hallieq jaf x’inhi 1-ghagna taghna... jaf li ghandna din il-karatteristika innata tad-
dghufija, tal-vulnerabbilta u tal-imperfezzjoni. Ghalhekk, meta Alla ged jassumi n-natura
umana, ged jghidilna biex ma naqtghux qalbna quddiem kull ghamla ta’ dghufija. Meta 1-
bniedem jaccetta l-limitazzjonijiet tieghu fil-hajja umana, socjali, tal-familja u spiritwali, dan
ma jkunx ifisser li ged jammetti falliment, imma jkun sincier; ghax meta l-bniedem jichad din
id-dimensjoni dghajfa tieghu, huwa jkun ged idahhal rasu gewwa r-ramel! Anzi, meta ma
naccettawx li ahna facli nixxellfu, insiru aktar dghajfa; imma meta nirrikonoxxu d-dghufija
taghna, nistghu nghixuha b’aktar dinjita u nersqu b’atteggjament dinjituz lejn min huwa
mkisser. Kif tirrimarka Simone Weil, li nacc¢ettaw il-limitazzjonijiet taghna ma jfissirx li
ahna impotenti, imma l-istess limitu jsir opportunita biex inkunu aktar kreattivi. Ghalhekk,
kuragg: bl-Inkarnazzjoni tieghu, 1-Iben ta’ Alla qed jghidilna li hu jerfa’ fuq spallejh id-
dghufijiet taghna kollha!



Gesu Tarbija ged jghidilna wkoll li bl-Inkarnazzjoni tieghu huwa ghamel lilu nnifsu aktar
grib taghna, persuni dghajfa. Il-qrubija ta’ Alla lejn il-bniedem dghajjef hija l-ahbar it-tajba
ta’ dan il-lejl tal-Milied ghalina li ahna dghajfin fil-kliem, fl-emozzjonijiet u fir-relazzjonijiet
ta’ bejnietna u ma’ Alla nnifsu. Altru li mhemmx lok ghal min jippretendi li jkun macho
socjalment jew spiritwalment. F’dan il-kuntest nifhem lil San Pawl li, wara li sar midhla ta’
Kristu u daq il-grazzja tieghu, jikteb illi “il-qawwa tieghu tidher fl-aqwa taghha fejn hemm
id-dghajjef. Ghalhekk niftahar bid-dghufijiet tieghi biex il-qawwa ta’ Kristu tghammar fija.
Bil-qalb kollha nitghaxxaq bid-dghufijiet tieghi, ghax meta jien dghajjef, jien gawwi” (2 Kor
12:10).

Ghalhekk, bit-twelid tieghu Gesu ged jghid lilna, li ahna vulnerabbli u m¢appsin bid-dghufija
anki fil-hajja spiritwali taghna, biex “niftahru” bid-dghufijiet taghna (u mhux nahbuhom jew
nisthu minhabba fihom!), ghaliex il-grazzja li qalghalna I-Feddej bit-Twelid tieghu ghandha
l-gawwa li telimina d-dghufija jew tghinna nkomplu nghixu minkejja d-dghufija taghna.

Meta ged nitkellmu fuq id-dghufijiet, xieraq li nzommu quddiem ghajnejna li barra dawk
personali u individwali, illum hemm id-dghufija tal-koppja, tal-gruppi, tas-socjeta u tal-
komunita ekklezjali. L-ezempji mmissuhom b’idejna fil-hajja tal-familji taghna. Imma
wkoll quddiem din id-dghufija kollettiva, ma ghandniex naqtghu qalbna: il-Bxara t-tajba li
dehret fostna llum, dik it-tarbija li Marija fisqietha u poggietha f’maxtura, dan huwa Alla li
gie fostna biex jghinna halli minkejja d-dghufijiet taghna u d-dnub taghna, ahna jirnexxielna
nimxu t-triq kollha 1li ghandna quddiemna u lil dak li bhalissa geghdin naraw xbieha tieghu,
ghad narawh wic¢¢ imb’wicc.

Dawn huma l-awguri li f’dan il-Milied nixtieq naghmel lil kull wiehed u wahda minna, lill-
familji, lill-komunitajiet parrokkjali, lis-so¢jeta c¢ivili, imma Il-aktar lil dawk li jhossuhom
mghattnin ghaliex ghandhom taghfas fughom id-dghufija taghhom.



